
skemt

Í rangastrúpan

Tá miðlarnir ikki raka 
seymin beint á høvdið

Vilja hava eldri whiskey
»Rúsdrekka aldurin skal hækkast«
Planet.fo

Nýggjar tíðir í fótbóltinum
„Les greinina“ KÍ savnar inn fløskur
Norðlýsið

So er heilt galið
»tað var ein defektur feilur í høvuðs talvuni, sum var orsøk til brekið«
Dimmalætting

Klárar seg við stuttan bana
„Les greinina“ Hálvur kunoyingur til EM í svimjing fyri juniorar
Norðlýsið

Klárur at taka landsliðið út
Brian Kerr sá fýra dystir
Kringvarpið

Agressivur steinur
»Steinur leyp á bil á Veiðareiðisvegnum«
Portal.fo

Gott hugskot
Raksturin skal hanga saman
Dimma

Gott at vera tolin
»Eldri tolnar kvinnur mugu bíða í hálvtannað ár«
Dimmalætting

Ja, hvat tá?
»Í gjárkvøldið fekk politiið fráboðan um, at eldur var komin í eina 
peis á Glyvrum«
Dimma.fo

So avtakið tað, meðni
»Selma Ellingsgaard staðfestir, at Starvsmannafelagið er framvegis kletta­
fast í síni sannføring um, at onki grundarlag er fyri Starvsmannafelagnum«
Sosialurin

Skikkiligt
»Tað er altíð stuttligast at orðna tað heima«
Samrøða í Útvarpinum

Hvat um hann ikki punkterar?
»10 ára garanti fyri punktering«
Lýsing á Rás2

Tað var nú eisini frekt?
»Um eina viku ella tvær fáa vita at vita, hvussu nýggi skúlastjórin 
í Fuglafirði eitur. Millum umsøkjararnar eru eisini kvinnur«
Dimmalætting

Nógv er skrivað og 
tosað um ungdómstúrin 

hjá Norrønu. Og 
kanska var ikki alt, sum 

hendi umborð, heilt 
so borðbært. Hesin 

unglingin tykist í øllum 
førum ikki vilja kennast 

við, at hann kanska er 
ein av teimum, sum í 
fýra dagar livdi lívið 

umborð á Norrønu og 
á landi í Seyðisfirði.

Nógv broyttur 
síðan seinast

Eg var ikki við!

Seinastu tíðina hevur 
nógv tjak verið um, 
hvat skal gerast, nú 
fíggjarlógin í 2009 
vísir eitt stórt hall, 
samstundis sum 
fíggjar- og búskapar-
kreppan eisini rakar 
okkum

Hetta er á ein hátt at 
blanda tingini saman, so-
nevnda strukturella hallið 
á fíggjarlógini er ikki ný-
liga íkomið, meðan bú-

skaparin byrjaði at vísa 
kreppu tekin á heystið 
2008.

Alheims kreppan
Skulu vit basa al heims-
krepp uni, sum nú er íkom-
in, mugu vit føra ein poli-
tikk, ið hevur til endamáls: 
At byrgja upp fyri arb eiðs-
loysi, at gera tað møguligt 
hjá fólkinum at vera ver-
andi í Føroyum og at 
byrgja upp fyri, at økini 
kring landið verða nið ur-
lag að. 

Tí er yvirskriftin trygg-
leiki, vanliga fólki, ung 
sum eldri eins og komm-
un urnar mugu kenna seg 
trygg an, skilt á tann hátt, 
at tey mugu verða vís í, at 
sjálvt um myrk skýggj eru 
á luftini, so ferð landsstýrið 
ikki at føra ein politikk, ið 
er við til at skapa ótrygg-
leika og skrykkja til veru-
grund arlagið undan teim-
um.  

Lyklaorðini til henda 

poli tikk eru tiltøk, ið verja 
um hvørvið, skapa virksemi 
og útbúgva og før leika-
menna okkara arb eiðs-
megi.

Arbeiðsloysið
Fyri at fyribyrgja vaksandi 
arb eiðs loysi, mugu virk-
sem is skapandi tiltøk setast 
í verk, og er komandi bú-
stað arpakkin, saman við 
til tøkum at bjálva og við-
líka halda almennar bygn-
ing ar, ein góð byrjan. Har-
aftrat mugu serlig tiltøk 
ger ast fyri tey ungu, og er 
end urreisn av skipanini 
”ung í arbeiðið” eitt am-
boð.

Fráflyting
Skal samfelagið framvegis 
hava møguleikar at menn-
ast, mugu vit gera íløgur í 
at førleikamenna okkara 
arb eiðsmegi, og tí skal út-
búgv ing, umskúling og 
eftir útbúgving raðfestast 
hægri enn í dag.

Niðurlaging av økjum

Longu nú eru fleiri komm-
un ur í álvarsomum fíggj ar-
trup ul leikum. Vilja vit 
fram vegis varðveita virð is-
skap andi framleiðsluna 
kring landið, mugu átøk 
ger ast. Vit eiga at skipa 
komm ununar í størri eind-
ir, so tær hava møguleikan 
at hava ein rationellari 
rakst ur enn í dag. 

Serlig atlit mugu takast 
til tey økini, ið eru sárbar 
fyri kon junk tur broyt ing-
um, sum til dømis Klaksvík. 
Íløgur eiga at gerast innan 
eldra økið, og rætt hevði 
ver ið at fingi fleiri almenn 
arb eiðs pláss kring landið, 
sum ein mótvekt til kon-
junk tursveiggini.

Strukturella hallið
Strukturella hallið er sum 
so ein eldri trupulleiki. 
Byrj anin skal finnast í tíð-
ini undir full veld is sam-
gong uni 1998 til 2002, tá 

ið almennu útreiðslurnar 
vóru øktar við nærum 1 
milli ard, og blokkurin var 
skor in, uttan at almenni 
sekt orurin var tillagaður 
hesa broyting í fíggjarligu 
for treytunum. 

Frá 2002 og til 2008 
hev ur samfelagið mist 3,8 
milli ardir í inntøku orsaka 
av blokkniðurskurðinum. 
Bú skap arpolitikkurin hjá 
ABC samgonguni, ið sat 
frá 2004-2008, fyrihelt seg 
held ur ikki til henda veru-
leika.

Fokus á 
búskaparkreppuna
Sum nevnt í byrjanini, so 
hava vit undirskot á fíggj-
ar lógini. Eisini hava vit 
nakr ar bygnaðarligar trup-
ul leikar, bæði innan al-
menna sektorin og fiski-
vinn una, og vit verða rakt 
av tí heimsumfatandi bú-
skap arkreppuni. Hetta eru 
alt trupulleikar, ið vit mugu 
fyri halda okkum til. 

Fleiri flokkar fokusera 
eina mest uppá hallið á 
fíggj arlógini. Fyri Javn að-
ar flokkin er ongin ivi, vit 
eiga fyrst og fremst at 
foku sera uppá at byrgja 
upp fyri alheimskreppuni 
og síðan á hinar trup ul-
leik arnar. 

Hetta skal ikki skiljast 
sum, at vit onki skulu gera 
við strukturellu trup ul leik-
ar nir. Teir eru íkomnir yvir 
eitt langt áramál og mugu 
loysast við tiltøkum yvir 
eitt longri áramál. Onk urs-
vegna mugu tiltøkini sam-
skip ast. Alheimskreppan 
leik ar her og nú, og hava 
vit ikki fokus á at tálma teir 
trup ulleikar, ið standast av 
krepp uni her og nú, so 
kunnu vit fáa enn fleiri 
trup ul leikar, ið fara at 
merkja føroyska samfelagið 
nógv ár fram í tíðina.

Búskaparpolitikkurin skal borga fyri tryggleika

Eyðgunn 
Samuelsen

løgtingskvinna

Eg havi fingið skriv 
frá tær sum formaður 
fyri Javnaðarflokkin. 
Fyri at vera heilt 
erligur, so undraðist 
eg ikki sørt yvir, at tú 
sendi mær hetta 
skriv, tí tú hevur 
hóast alt verið 
tingmaður nú í 
nøkur ár og kennir 
eins væl og eg 
sjálvur, hvussu 
orðaskiftið mangan 
fer fram á Føroya 
Løgtingi

Men mínar viðmerkingar 
til skriv títt eru hesar:

Javnaðarflokkurin fer 
ikki at leggja seg út í, 
hvussu okkara egnu ting-
fólk ella tingfólk úr øðr-
um flokkum málbera seg 
á tingi. Har valdar tælu-
frælsi, og hvør tingmaður 
má sjálvur standa til svars 
fyri tí, ið sagt verður bæði 
í mun til formansskapin 

og egnu veljarar.
Annars má eg staðfesta, 

at støðið á tí, sum verður 
sagt frá tingsins røð ara-
palli, er fallið munandi 
seinnu árini. Men hetta 
er so ein avleiðing av, 
hvat formansskapurin let-
u r um seg ganga.

Tað, sum John 
Johannessen segði, var 
ein staðfesting av arb-
eiðs slagnum hjá Kára á 
Rógvi. Eg má siga, at 
hetta er fyri lítið at rokna 
í mun til, hvat er sagt av 
ting monnum eisini av 
Kára á Rógvi um  aðrar 
ting menn. So seint sum í 
síðstu viku, var eg per-
són liga niðurgjørdur av 
ting manni, uttan at hann 
varð átalaður av for mann-
in um.

Aðrar viðmerkingar 
havi eg ikki til skriv títt.

Jóannes 
Eidesgaard 
floksformaður

Vit eiga ikki at undir-
meta okkara ávirkan á 
oyr uni, sum hoyra. 
Tað eru vit, sum 
mynda og skapa sam-
felagið. Um vit veru-
liga vilja hava ymisk-
leika, eina livandi 
kjakmentan og hava 
eitt ynski um at gera 
mun og menna sam-
felagið, eru krøvini 
ikki so smá. Tó er tað 
av stórum týdningi, at 
vit virða hesi krøv og 
hvønn annan

Seinastu árini er stórur 
dent ur lagdur á, at øll skulu 
hava frælsi og dirvi at siga 
sína hugsan. Eitt kjak krev-
ur, at vit lýsa eitt evni úr 
ym iskum sjónarmiðum. 
Vit siga, at í modernaða 
demo kratiska heiminum er 
tað ein sunn kjakmentan, 
sum kann upplýsa fólkið, 
flyta mørk, forða for dóm-
um, skapa eina hug burðs-

broyt ing og menna verandi 
sam felagshugsan, og at 
læra fólk at siga frá. 

Kanska kann ein sunn 
kjak mentan eisini lúka tað 
mesta av teskan í krók un-
um, tað tosið, sum kitlar 
oyr uni og óundirbygt sleyg 
burt ur.

Kjak
Í føroyska samfelagnum 
kunnu vit siga, at kjak-
ment anin ikki er serliga 
gom ul. Við tøknini hava 
vit fingið kjakið nógv tætt-
ari og tí við sterkari ávirk-
an. Vit hava lutfalsliga ný-
liga í størri mun fingið 
kjak sendingar í fjøl miðl-
un um inn í stovurnar, 
sleppa nú eisini at lurta við 
á tingfundi og hava eisini 
sett orð á, at vit eru ymisk 
og tí mugu hava opna talu 
um tað, sum vit hugsa. 

Við tíðini eru vit eisini 
far in at tosa um alment 
gald andi reglur og menn-
iskja lig krøv fyri at út-
trykkja seg frítt, og at vera 
tann vit eru – eisini hjá 
ung  um og børnum. Hetta 
skal vera uttan niðurgering 
frá ymisku sam fe lags bólk-
un um.

Fyrimyndir
Um vit hugsa fyrimyndir í 
kjak heimi, er tað sjálvandi 
fólk í samfelagnum, sum 
eru sjónlig og eisini av 
somu grund, hava stóra 
ávirk an á og ábyrgd av, 
hvat fólk hoyra og síggja. 

Av eini ella aðrari grund, 
kanska av tí, at samfelagið 
er so lítið, eru tað fá, sum 
javn an taka lut í kjaki. Kjak, 
sum tó onkuntíð fær ferð, 
er oftast dulnevnt kjak.

Fjølmiðlafólk og pol it-
ik arar eru óivað tey, sum 
vit síggja oftast, og sum 
eis ini alment vilja vera við, 
at tey hava nakað upp á 
hjarta. Síðani eru tað for-
eld ur, og tey, sum mynda 
ger andisdagin hjá børnum 
og ungum - námsfrøðingar, 
lær arar, venjarar, ung-
dóms leiðarar o.s.fr., sum 
hava ábyrgd av at menna 
kjak førleikan. Hetta er ein 
av ábyrgdunum, sum 
menn iskju í fría sam fe lag-
num hava. 

Grundleggjandi 
siðvenja
Málið í sjálvum sær er ikki, 
at vit eru ella verða á einum 
máli, men at vit tosa saman 
á einum máli, sum sømir 
seg. Vanliga siga vit við 
børn og ung, at vit eiga at 
virða hvønn annan, lurta, 
tá onkur tosar, læra okkum 
at lýsa og seta okkum inn í 
um talaðu støðuna, at siga 
okk ara hugsan, undirbyggja 
tað, vit siga, og koma við 
onkr um hugskoti, um hvat 
kann gerast.

Um vit vilja hava eina 
liv andi og mennandi kjak-
ment an í Føroyum, er eitt 
av gjørt krav, at vit hava 
ym iskar fyrimyndir, sum 
veru liga vísa, hvussu hetta 

kann gerast. 
Tá eg so lurti og hyggi 

at tí, sum mangan gongur 
fyri seg í gerandisdegnum 
– frá tingsins røðarapalli, í 
miðl unum og á øðrum al-
menn um pallum – má eg 
ásanna, at vit vaksnu alt ov 
ofta krevja av børnum og 
ung um tað, sum vit ikki 
sjálvi megna. Vit gerast 
per sónlig, negativ og lítið 
upp byggjandi. 

Tá oyruni við tíðini eru 
von við sovorðið prát, ger-
ast krøvini til ta livandi 
kjak mentanina lægri og 
lægri. Vit loyva okkum at 
und ir byggja við fjasi, ironi, 
skemti ella niðursetandi 
við merkingum. Ella siga 
vit bara, at tað eru hini, 
sum ikki vilja skilja ella 
duga.

Vit mynda samfelagið 
- eisini kjakið
Vit eiga ikki at undirmeta 
okk ara ávirkan á oyruni, 
sum hoyra. Tað eru vit, 
sum mynda og skapa sam-
fe lagið. Um vit veruliga 
vilja hava ymiskleika, eina 
liv andi kjakmentan og hava 
eitt ynski um at gera mun 
og menna samfelagið, eru 
krøv ini ikki so smá. Tó er 
tað av stórum týdningi, at 
vit virða hesi krøv og 
hvønn annan.

  

Livandi kjakmentanin 
í fría samfelagnum

Jóannes 
Eidesgaard 
floksformaður

Góði Kári 
P. Højgaard


